
ماہِ شَعْبَان کی عظمت و فضیلت
الخطبة الأولى
الْحَمْدُ لِلَّهِ ذِي الْجَلَالِ وَالْإِكْرَامِ، جَعَلَ شَعْبَانَ شَهْرَ عَفْوٍ وَغُفْرَانٍ، وَنَشْهَدُ أَنْ لَا إِلَهَ إِلَّا اللَّهُ، وَنَشْهَدُ أَنَّ سَيِّدَنَا وَنَبِيَّنَا مُحَمَّدًا رَسُولُ اللَّهِ، اللَّهُمَّ صَلِّ وَسَلِّمْ وَبَارِكْ عَلَيْهِ وَعَلَى آلِهِ وَصَحْبِهِ وَمَنِ اتَّبَعَ هُدَاهُ. أَمَّا بَعْدُ: 
فَأُوصِيكُمْ عِبَادَ اللَّهِ وَنَفْسِي بِتَقْوَى اللَّهِ، قَالَ جَلَّ فِي عُلَاهُ: ﴿يَا أَيُّهَا النَّاسُ اعْبُدُوا رَبَّكُمُ الَّذِي خَلَقَكُمْ وَالَّذِينَ مِنْ قَبْلِكُمْ لَعَلَّكُمْ تَتَّقُونَ﴾. 
عزیزانِ مَن، اَصحابِ ایمان! ہم ایک ایسے ماہِ مُبارک سے گُزر رہے ہیں، جو نہایت قدر و منزلت والا ہے، بڑی فضیلت و شان والا ہے، جسکے شب و روز اَفضل ترین اَیّام میں شمار ہوتے ہیں، مگر صَد حَیف کہ، «يَغْفُلُ النَّاسُ عَنْهُ بَيْنَ رَجَبٍ وَرَمَضَانَ»، "رجب و رمضان کے درمیان یہ وہ مہینہ ہے جس سے لوگ اکثر غفلت بَرَت جاتے ہیں"، یہ عظمت والا مہینہ ماہِ شعبان ہے؛ جو درحقیقت رمضان المبارک کی تیاری اور اُسکا زادِ راہ اِکٹھا کرنے کا مہینہ ہے، جو ربِّ رحمان کی اَن گِنَت برکتوں کے نزول کا موسم ہے، اور اُن میں سبقت لے جانے کا عملی میدان ہے، نبی کریم صلی اللہ علیہ وسلم اس مہینے کو عبادات و طاعات میں صَرف فرمایا کرتے تھے، اِسکی ہر گَھڑی قُربِ اِلٰہی کے حصول کے لیے اَعمالِ خیر میں گُزارا کرتے تھے، 
حضرت عائشہ رضی اللہ عنہا فرماتی ہیں: «كَانَ أَحَبَّ الشُّهُورِ إِلَى رَسُولِ اللَّهِ ﷺ أَنْ يَصُومَهُ شَعْبَانُ»، "رسول اللہ صلی اللہ علیہ وسلم کو مہینوں میں سب سے زیادہ محبوب یہ تھا کہ آپ شعبان میں روزے رکھیں". انہیں سے روایت ہے، فرماتی ہیں: «مَا رَأَيْتُ رَسُولَ اللَّهِ ﷺ اسْتَكْمَلَ صِيَامَ شَهْرٍ قَطُّ إِلاَّ رَمَضَانَ، وَمَا رَأَيْتُهُ فِي شَهْرٍ أَكْثَرَ مِنْهُ صِيَامًا فِي شَعْبَانَ»، "میں نے نہیں دیکھا کہ رسول اللہ صلی اللہ علیہ وسلم نے رمضان کے سوا کبھی کسی مہینے کے پورے روزے رکھے ہوں، اور میں نے نہیں دیکھا کہ آپ صلی اللہ علیہ وسلم نے کسی اور مہینے میں اس سے زیادہ روزے رکھے ہوں جتنے شعبان میں رکھتے تھے". 
اور جب نبی کریم صلی اللہ علیہ وسلم سے اسکا سبب پوچھا گیا تو آپ علیہ السلام نے فرمایا: «هُوَ شَهْرٌ تُرْفَعُ فِيهِ الْأَعْمَالُ إِلَى رَبِّ الْعَالَمِينَ، فَأُحِبُّ أَنْ يُرْفَعَ عَمَلِي وَأَنَا صَائِمٌ»، "یہ وہ مہینہ ہے جس میں اَعمال ربّ العالمین کی بارگاہ میں پیش کیے جاتے ہیں، اور میں پسند کرتا ہوں کہ میرا عمل اس حال میں پیش ہو کہ میں روزہ دار ہوں". 
جی ہاں میرے بھائیو! یہ وہ مہینہ ہے جس میں سال بَھر کے اَعمال باری تعالیٰ کے حضور پیش کیے جاتے ہیں، لہٰذا اِس مبارک مہینے کی قدر کیجیے، اِسکے شب و روز کو غنیمت جانیے، اِسکی بابرکت ساعات کو عبادت و اِطاعتِ اِلٰہی سے معمور فرمائیے، اور جنابِ نبی کریم صاحبِ خُلُقِ عظیم صلی اللہ علیہ وسلم کی اِتباع کرتے ہوئے اس مہینے میں زیادہ سے زیادہ نفلی روزوں کا اہتمام کیجیے، کیونکہ جو شخص ایک دن اللہ تعالیٰ کی رضا کے لیے روزہ رکھتا ہے، «بَاعَدَ اللَّهُ وَجْهَهُ عَنِ النَّارِ سَبْعِينَ خَرِيفًا»، "تو اللہ اس ایک دن کے روزے کی وجہ سے اس کا چہرہ جہنم سے ستر سال کی مسافت کے بقدر دُور فرما دیتا ہے".
اللہ کے نیک بندو! اِس ماہِ مبارک میں سلفِ صالحین کے طریقے پر چلتے ہوئے ربِّ کریم کی کتاب قرآنِ مجید، فُرقانِ حمید کی تلاوت میں مُنْہَمِک ہو جائیے، اُنکے بارے میں آتا ہے کہ وہ جب شعبان کا چاند دیکھ لیتے تو اپنی تمام تر توجہ قرآن کریم کی طرف مبذول فرما لیتے، اُسکی تلاوت کرتے، اُس میں تفکُّر و تدبُّر کرتے، اُس سے درس و نصیحت حاصل کرتے، اُسکے معانی میں غور وخوض کرتے، اُسکو پڑھ کر اپنے دِلوں کو جِلا بخشتے، اُسکو سمجھ کر اپنے نُفُوس کا تزکیہ فرماتے، وہ کہا کرتے تھے: کہ ماہِ شعبان تو قُرَّاءِ قُرآن کا مہینہ ہے. اور اُنکا مقصد فقط اَرض و سَماء کے مالک سے اَجر و ثواب حاصل کرنا ہوتا تھا، نبی کریم صلی اللہ علیہ وسلم نے فرمایا: «‌مَنْ ‌قَرَأَ ‌حَرْفًا ‌مِنْ ‌كِتَابِ اللَّهِ فَلَهُ بِهِ حَسَنَةٌ، وَالْحَسَنَةُ بِعَشْرِ أَمْثَالِهَا، لَا أَقُولُ الم حَرْفٌ، وَلَكِنْ أَلِفٌ حَرْفٌ، وَلَامٌ حَرْفٌ، وَمِيمٌ حَرْفٌ»، "جس نے کتاب اللہ کا ایک حرف پڑھا اُسے اس کے بدلے ایک نیکی ملے گی، اور ایک نیکی دس گنا بڑھا دی جائے گی، میں نہیں کہتا «الم» ایک حرف ہے، بلکہ «الف» ایک حرف ہے، «لام» ایک حرف ہے اور «میم» ایک حرف ہے".
تو میرے بھائیو، قرآن پڑھنے والے کی نیکیوں میں مسلسل اضافہ ہوتا چلا جاتا ہے، وہ جُوں جُوں تلاوت کرتا ہے اللہ کے ہاں ویسے ہی اُس کے درجات بلند ہوتے چلے جاتے ہیں، اُسکی قدر ومنزلت کو عروج ملتا ہے، اُسکا مقام و مرتبہ بلند ہوتا ہے، نبی کریم صاحبِ خُلُقِ عظیم صلی اللہ علیہ وسلم نے فرمایا: «يُقَالُ لِصَاحِبِ الْقُرْآنِ: اقْرَأْ ‌وَارْتَقِ وَرَتِّلْ كَمَا كُنْتَ تُرَتِّلُ فِي الدُّنْيَا، فَإِنَّ مَنْزِلَكَ عِنْدَ آخِرِ آيَةٍ تَقْرَؤُهَا»، "قیامت کے دن صاحبِ قرآن سے کہا جائے گا: قرآن پڑھتا جا اور بلندی کی طرف چڑھتا جا، اور ویسے ہی ٹھہر ٹھہر کر پڑھ جس طرح تو دنیا میں ٹھہر ٹھہر کر ترتیل کے ساتھ پڑھتا تھا، پس تیری منزل وہ ہو گی جہاں تیری آخری آیت کی تلاوت ختم ہو گی".
میرے بھائیو! پھر جب آپ قرآنِ مجید کی تلاوت سے فراغت پائیں، تو اپنے نامہِ اَعمال کو اِستغفار کی کثرت سے بَھر دیں، صُبح و شام اپنی زبانوں پہ اَستَغفِرُ اللہ کا وِرد جاری رکھیے، ربِّ غَفّار کی مغفرت کی اُمید رکھتے ہوئے، اور اپنے نبی صلی اللہ علیہ وسلم کے وعدہ پر مکمل یقین رکھتے ہوئے، آپ علیہ السلام نے فرمایا: «طُوبَى لِمَنْ وَجَدَ فِي صَحِيفَتِهِ ‌اسْتِغْفَارًا ‌كَثِيرًا»، "مبارکبادی ہے اس شخص کے لیے جو اپنے نامہ اعمال میں کثرت سے استغفار پائے". 
﴿يَا أَيُّهَا الَّذِينَ آمَنُوا أَطِيعُوا اللَّهَ وَأَطِيعُوا الرَّسُولَ وَأُولِي الْأَمْرِ مِنْكُمْ﴾ 
أَقُولُ قَوْلِي هَذَا وَأَسْتَغْفِرُ اللَّهَ لِي وَلَكُمْ فَاسْتَغْفِرُوهُ. 






الخطبة الثانية:
الْحَمْدُ لِلَّهِ وَحْدَهُ، وَالصَّلَاةُ وَالسَّلَامُ عَلَى مَنْ لَا نَبِيَّ بَعْدَهُ. أَمَّا بَعْدُ: 
میرے نمازی بھائیو: آپ علیہ السلام کا ارشاد گرامی ہے: «تَعَرَّضُوا لِنَفَحَاتِ رَحْمَةِ اللَّهِ، فَإِنَّ لِلَّهِ نَفَحَاتٍ مِنْ رَحْمَتِهِ»، "اللہ تعالیٰ کی رحمت کے عطیات کے درپے رہو، کیونکہ اللہ تعالیٰ جس کو چاہتا ہے اپنی رحمت کے عطیات عطا کرتا ہے". 
اور ماہِ شعبان میں رحمتِ خُداوندی کے جھونکے در اَصل اہلِ ایمان و اِحسان کے لیے مغفرتِ اِلٰہی کا پروانہ بن کر آتے ہیں، کیونکہ اللہ تعالیٰ نصف شعبان کی رات اپنے بندوں پر خصوصی توجہ فرماتا ہے، اُنکے لیے معافی و رحمت کے دروازے کھول دیتا ہے، اپنی مغفرت اُنکے لئے عام فرما دیتا ہے، رسول اللہ صلی اللہ علیہ وسلم کا ارشاد ہے: «إِنَّ اللَّهَ لَيَطَّلِعُ فِي لَيْلَةِ النِّصْفِ مِنْ ‌شَعْبَانَ، ‌فَيَغْفِرُ ‌لِجَمِيعِ ‌خَلْقِهِ إِلَّا لِمُشْرِكٍ أَوْ مُشَاحِنٍ»، "اللہ تعالیٰ نصف شعبان کی رات کو اپنی مخلوق کی طرف جھانکتے ہیں اور تمام مخلوقات کو بخش دیتے ہیں، ماسوائے شرک کرنے والے اور بغض رکھنے والے کے".	Comment by Mohammad Arshad Kasmi:  جھا نکتے ہیں تم تعديلها  والتعديل  مهم  ليصبح   توجہ  فرما تے ہیں /  نظر ر حمت فرما تے ہیں    
تو میرے بھائیو  ذرا غور فرمائیں! کہ کیسے وہ شخص مغفرت سے محروم ہو جاتا ہے جسکے دل میں کِینہ ہو، کیسے اُس شخص کی مغفرت کا پروانہ روک دیا جاتا ہے جسکا قلب بُغض و عداوت سے لُتھڑا ہوا ہو، اور ذرا دیکھیے! کہ اُس شخص کی نیکیاں کیسے رائیگاں چلی جاتی ہیں جسکی زبان دوسروں کی اِیذَا رَسانی سے آلُودَہ ہو، تو وہ اَجر و ثواب سے محروم کر دیا جاتا ہے، اُسکے نیک اَعمال بھی اُسکے لیے نفع مند ثابت نہیں ہوتے، کیونکہ نبی کریم صلی اللہ علیہ وسلم کو ایک عورت کا حال بتایا گیا اور کہا گیا: کہ اے اللہ کے رسول! فلاں عورت رات کو قیام کرتی ہے، دن میں روزہ رکھتی ہے، دیگر نیک اعمال بھی کرتی ہے، صدقہ و خیرات بھی کرتی ہے، مگر اپنی زبان سے اپنے پڑوسی کو تکلیف بھی پہنچاتی ہے،                                             
تو آپ علیہ السلام نے فرمایا: «‌لَا ‌خَيْرَ ‌فِيهَا، هِيَ مِنْ أَهْلِ النَّارِ»، "ایسی عورت میں تو کوئی خیر نہیں، یہ تو جہنمی ہے".
 میرے بھائیو! اتنی سخت وعید اس لیے ارشاد فرمائی کیونکہ اُسکا جُرم بھی اتنا ہی سنگین تھا، پھر نہ تو راتوں کا قیام اُسکے کام آیا، نہ دن بھر کے روزوں نے اُسے کوئی فائدہ پہنچایا، نہ ہی اُسکے صدقات وخیرات کو شرفِ قبولیت حاصل ہوا؛ کیونکہ وہ اپنی بد زبانی سے لوگوں کو اَذیَّت پہنچایا کرتی تھی.
میرے بھائیو یاد رکھیے! اِس وعید میں ہر وہ شخص داخل ہو جاتا ہے جو اپنی بدکلامی سے لوگوں کے جذبات مجروح کرے، یا اپنے ہاتھوں سے ایسی باتیں تحریر کرے جو لوگوں کے احساسات کو ٹَھیس پہنچائیں، یا پھر حَقارت و شرارت پر مَبنی باتوں کے ذریعے سوشل میڈیا پر فتنہ و فساد پھیلائے، تو خدارا! اپنے آپکا کُچھ لِحاظ و پاس رَکھیے، اپنے اَعمال کے اَجر و ثواب کی حفاظت کیجیے، اپنی نیکیوں کو رائیگاں نہ جانے دیجیے، اور لوگوں کی خطاؤں سے درگُزر کے ذریعے اپنے رب سے مغفرت طلب کیجیے، کیونکہ بندوں کو معاف کرنا درحقیقت رب تعالٰی کی مغفرت حاصل کرنے کا بہترین ذریعہ ہے، صادق و مصدوق جنابِ رسولِ اَمین صلی اللہ علیہ وسلم نے فرمایا: «اغْفِرُوا ‌يَغْفِرُ ‌اللَّهُ ‌لَكُمْ»، تم بندوں کو معاف کرو اللہ تمہیں معاف کرے گا. 
هَذَا وَصَلِّ اللَّهُمَّ وَسَلِّمْ وَبَارِكْ عَلَى سَيِّدِنَا وَنَبِيِّنَا مُحَمَّدٍ، وَعَلَى آلِهِ وَصَحْبِهِ وَالتَّابِعِينَ، وَارْضَ اللَّهُمَّ عَنْ أَبِي بَكْرٍ وَعُمَرَ وَعُثْمَانَ وَعَلِيٍّ، وَعَنْ سَائِرِ الصَّحَابَةِ الْأَكْرَمِينَ. اللَّهُمَّ إِنَّا نَسْأَلُكَ أَنْ تَرْفَعَ قَدْرَنَا، وَتُيَسِّرَ أُمُورَنَا، وَتُوَسِّعَ أَرْزَاقَنَا، وَتُبَارِكَ فِي أَزْوَاجِنَا وَأَوْلَادِنَا، وَفِي وَطَنِنَا وَبِلَادِنَا، وَأَنْ تَشْفِيَ مَرْضَانَا، وَأَنْ تَرْحَمَ مَوْتَانَا. اللَّهُمَّ اجْعَلْنَا بِكَ مُؤْمِنِينَ، وَلَكَ عَابِدِينَ، وَلِشَعْبَانَ مُسْتَثْمِرِينَ، وَعَنْ غَيْرِنَا عَافِينَ، وَبِعَفْوِكَ فَائِزِينَ، وَبِوَالِدِينَا بَارِّينَ، وَارْحَمْهُمْ كَمَا رَبَّوْنَا صِغَارًا يَا أَرْحَمَ الرَّاحِمِينَ. اللَّهُمَّ احْفَظْ دَوْلَةَ الْإِمَارَاتِ بِحِفْظِكَ، وَتَوَلَّهَا بِرِعَايَتِكَ، وَاشْمَلْهَا بِعِنَايَتِكَ، وَأَدِمْ تَلَاحُمَهَا وَتَرَاحُمَهَا، وَاسْتِقْرَارَهَا وَازْدِهَارَهَا، وَقِهَا حَسَدَ الْحَاسِدِينَ، وَمَكْرَ الْمَاكِرِينَ، وَعُدْوَانَ الْمُعْتَدِينَ، وَشَرَّ الْأَعْدَاءِ وَالْحَاقِدِينَ، يَا رَبَّ الْعَالَمِينَ. اللَّهُمَّ احْفَظْ بِحِفْظِكَ صَاحِبَ الْحِكْمَةِ وَالشَّهَامَةِ، وَالْأَيَادِي الْبَيْضَاءِ الْكَرِيمَةِ، الشّيخ محمد بن زايد رَئِيسَ الدَّوْلَةِ، وَأَدِمْ عَلَيْهِ السَّدَادَ وَالْإِعَانَةَ، وَوَفِّقْهُ وَنُوَّابَهُ وَإِخْوَانَهُ حُكَّامَ الْإِمَارَاتِ، وَوَلِيَّ عَهْدِهِ الْأَمِينَ؛ لِمَا تُحِبُّهُ وَتَرْضَاهُ. اللَّهُمَّ ارْحَمِ الشّيخ زَايد، وَالشّيخ رَاشِد، وَسَائِرَ شُيُوخِ الْإِمَارَاتِ الَّذِينَ انْتَقَلُوا إِلَى رَحْمَتِكَ، وَأَدْخِلْهُمْ بِفَضْلِكَ فَسِيحَ جَنَّاتِكَ، وَاشْمَلْ شُهَدَاءَ الْوَطَنِ بِرَحْمَتِكَ وَغُفْرَانِكَ. 
اللَّهُمَّ ارْحَمِ الْمُسْلِمِينَ وَالْمُسْلِمَاتِ: الْأَحْيَاءَ مِنْهُمْ وَالْأَمْوَاتَ. اللَّهُمَّ اسْقِنَا الْغَيْثَ وَلَا تَجْعَلْنَا مِنَ الْقَانِطِينَ، اللَّهُمَّ أَغِثْنَا، اللَّهُمَّ أَغِثْنَا، اللَّهُمَّ أَغِثْنَا. عِبَادَ اللَّهِ: اذْكُرُوا اللَّهَ الْعَظِيمَ الْجَلِيلَ يَذْكُرْكُمْ، وَاشْكُرُوهُ عَلَى نِعَمِهِ يَزِدْكُمْ. وَأَقِمِ الصَّلَاةَ.

